
ځوانان
په اونټاریو کې د ماشومانو، تنکیو ځوانانو او لویانو 

لپاره ځینې ځانګړي خدمتونه شته. ځینې سازمانونه او 
دولتي ادارې د زده کړې، کارموندنې، رضاکارانه کار، 

روغتیا، او ټولنیزو مسلو سره مرسته کوي.

newyouth.ca د نوو راغلو ځوانانو له پاره آنلاین   •
ټولنه ده چې د ښوونځي، کار، روغتیا او کډوالۍ په 

اړه معلومات لري. همدارنګه دا په ټول ولایت کې د 
ځوانانو لپاره پیښې لیست کوي او یو شمېر بورسونه 

و مرستې او شکالرشیپونه لیست کوي چې د نوو 
newyouth.ca راغلو ځوانانو له پاره شته

Youth Opportunities Ontario اونټاریو د   •
ځوانانو فرصتونه په ټول ولایت کې د کارموندنې، 

تعلیم، ټولنیزو پروګرامونو او رضاکارانه کار په اړه 
youthconnect.ca معلومات وړاندې کوي

ښوونه او روزنه

په اونټاریو کې ځوانان باید تر 18 کلنۍ پورې یا تر 
هغې ښوونځي ته لاړ شي چې دوی د لیسې ډیپلوم بشپړ 

کړي. په اونټاریو کې مختلف تعلیمي لارې موجودې دي    
ملپه اونټاریو کې عالي ښوونځي د نوملیکنې پرمهال له 

تاسو څخه د کډوالۍ د وضعیت په اړه بوښتنه نه شي 
کولی.

د عالي لیسې کوپراتیف د)کوآپ( تعلیم برنامه زده 
کوونکو ته اجازه ورکوي چې د کاري تجربې ترلاسه 
کولو پرمهال خپل  ډیپلوم ته کریډیټ ترلاسه کړي. د  

کو آپ زده کوونکي هم کولی شي د اونټاریو د ځوانانو 
د زده کړې برنامې )OYAP( له لارې په سوداګرۍ 
findlink.at/oyap یا  ontario.ca  کې زده کړې پیل کړي

اونټاریو له 40 څخه زیات له عامه بودیجې تمویل شوي 
کالجونه او پوهنتونونه لري.

په د ایالت کې له 400 څخه ډېر  د مسلکي زده کړو 
شخصي کالجونه هم شته.

د ثانوي وروسته زده کړې په اړه نور معلومات په 
ontario.ca یا findlink.at/findschool  تر لاسه کړئ.

د کاناډا وسله وال ځواکونه ځوانانو او ښځو ته د زده 
کړې او مسلک پراخه فرصتونه وړاندې کوي. خو په 

کاناډایي ځواکونو کې د شاملېدو له پاره تاسو باید د کاناډا 
تابعیت ولرئ.

استخدام

د ځوانانو استخدام په اونټاریو کې یوه لویه اندېښنه ده. 
ځینې سازمانونه او ادارې شته چې ځوانانو سره د نیم 

ورځې دندې په موندلو او د مسلکي فرصتونو په ترلاسه 
کولو کې مرسته کوي.

د ځوانانو د دندو پروګرام ویب پاڼه د دندو، مهارتونو 
روزنې او د متشبثیت ملاتړ لیست کوي چې کیدای 

شي ځوانانو ته په اونټاریو کې د دوی د عمر او 
وضعیت پر بنسټ د ترلاسه کولو وړ وي ontario.ca  یا 

findlink.at/yjprogr

په کار کې حقونه او خوندیتوب

ځوانان د کار په ځای کې د ټپي کېدو احتمال دوه چنده 
کوي. د کار ځای د خوندیتوب په اړه نور معلومات د 

ځوانانو لهپاره د کاناډا حکومت خدمتونو په ویب پاڼه کې 
  findlink.at/jobsafe یا  youth.gc.ca :ولټوئ

د اونټاریو د کار وزارت د کارګر په توګه ستاسو 
د حقونو په اړه معلومات چمتو کوي: ontario.ca یا 

findlink.at/youngwork

د ځوانانو مشارکت او رضاکارانه کار کول

ځینې ټولنیز مرکزونه د ځوانانو له پاره ، د کلپونو، 
ټولنیزو غونډو، سپورتونو،ورزشی فعالیتونو او مدني 
فعالیتونو په ګډون بېلابېل پروګرامونه وړاندې کوي.

په خپله سیمه کې د یادو سازمانونو لپاره آنلاین پلټنه •
وکړئ یا د د مېشتېدنې له محلي م ادارې سره اړیکه 

findlink.at/youth یا newyouth.ca :ونیسئ

  http://newyouth.ca له مدافع ډلو د اشنا کېدو له پاره •
یا findlink.at/youthadvoc ته مراجعه وکړئ.

رضاکارانه کار کول د خلکو سره د لیدلو، نوو مهارتونو 
زده کولو، او د خپلې ټولنې د پېژندلو لپاره یوه ښه لار 

ده.

د اونټاریو رضاکار ځوانانو ننګونې  کې د رضاکارۍ 
ctw.ovcn.ca :په اړه نور معلومات ترلاسه کړئ

د ځوانانو جرمي عدالت

د ځوانانو قضایي سیسټم د منظم محکمې سیسټم څخه 
جلا دی. کله چې د 12 او 17 کلونو ترمنځ ځوانان 

قانون ماتوي، پولیس کولی شي د وضعیت سره د مقابلې 
له پاره له بېلابېلو تګلارو کار واخلي. هغه ځوانان چې 
جرم کوي ممکن د پولیسو لخوا خبرداری یا توصیه  

ورکړل شي یا د ټولنې پروګرام ته راجع شي. په جدي 
قضیو کې ځوانان ممکن په جرم تورن شي او محکمې 

ته لاړ شي.

مرسته ترلاسه کول

KidsHelpPhone د هر عمر ځوانانو له پاره یو 
نامعلوم او محرم مشورتي خدمت دی. تاسو کولی شئ 

د دوی 24-ساعت تلیفون ته زنګ ووهئ یا آنلاین 
پوښتنې پوسټ کړئ. KidsHelpPhone کولی شي 

له ورځنیو مسلو سره مرسته وکړي لکه نیټه، د ملګري 
فشار او نور جدي مسلې لکه رواني روغتیا، ناوړه ګټه 
اخیستنه، او ځورونې 1-800-668-6868 ته زنګ ووهئ 

یا www.kidshelpphone.ca وګورئ.

په دې اړه د نورو معلوماتو له پاره چې د 
KidsHelpPhone څنګه د ماشومانو او ځوانانو 

سره مرسته کولی شي، دنوو ځوانانو ته  ویب سایټ ته 
  findlink.at/kidshelp یا newyouth.ca  مراجعه وکړئ

ایا تاسو پوهېدئ؟

 G1 که تاسو ۱۶ کلن یاست، کولی شئ د موټر چلولو
جواز ترلاسه کولو غوښتنه وکړئ.

په 16 کلنۍ کې د Ontario Works  غوښتنه کولی 
شئ، په دې شرط چې تاسو ځینې شرایط پوره کړئ.

که تاسو تر ثانوي زده کړو وروسته بشپړ وخت زده 
کوونکی یاست نو د اونټاریو زده کوونکي مرستې 

پروګرام )OSAP( زده کوونکي پورونو  غوښتنه 
کولی شئ 

که تاسو ۱۸ کلن یاست،  کولی شئ د ښاروالۍ، ایالتي 
.او فدرالي ټاکنو کې رایه ورکړئ 

که په اونټاریو کې د تمباکو محصولاتو د پېرودلو 
غوښتنه کوئ نو عمر مو باید لږ ترلږه ۱۹ کاله وي.

که په اونټاریو کې د الکولو اخیستل یا څښل غواړئ باید 
د ۱۹ کلنۍ عمر مو پوره کړی وي.

